
Republika e Kosovës                                                                  Komuna e  Vitisë 

Republika Kosova                                                             Opstina Vitina 

Republic of Kosovo                                                             Municipality of Viti/na 

       

PROCESVERBAL 
NGA MBLEDHJA E DHJETË E KOMITETIT PËR POLITIKË DHE FINANCA 

 

     Mbledhjen e thirri dhe e kryesoi, z.Bekim Azizi, kryesues i Kuvendit të Komunës së Vitisë. Mbledhja është 

mbajtur më 23.10.2024 (e mërkurë) në zyrën e konferencave të objektit të vjetër të Komunës së Vitisë, duke 

filluar me punë në ora 10 h. Në mbledhje morën pjesë: z.Hasan Aliu (nënkryetar i Komunës), z.Bekim Azizi 

(kryesues i Kuvendit Komunal), z.Ramadan Deliu, znj.Zejnepe Osmani, z.Jakup Demiri. znj.Majlinda Shabani, 

znj.Zyrafete Rama. Mungoi, z.Ilir Zuka. Morën pjesë edhe drejtorët e drejtorive. Pasi u konstatua se prezent 

janë 6 anëtarë të KPF-së, andaj kishte kuorum, kryesuesi i Kuvendit e shpalli të hapur mbledhjen. 

     Kryesuesi, z.Bekim Azizi: Përshëndetje për nënkryetarin e Komunës, të gjithë ju anëtarë të KPF-së dhe ju 

të pranishëm. Mirë se keni ardhur në mbledhjen e dhjetë të rregullt të KPF-së për këtë vit. Para se me hi në rend 

të ditës, hapi diskutim jashtë rendit të ditës. 

     z.Ramadan Deliu: Përshëndetje për të gjithë! Nënkryetar, e kam pas ngritë çështjen e ujit këtu te Godent. 

Ke pas thanë që “Hidromorava” i ka nda paret që nje vit, ende nuk u rregullu aty, duhet me u lidhë tek shkolla 

e mesme andej nga ana e majt. 

     z.Jakup Demiri: Përshëndetje të nderuar të pranishëm. Nënkryetar, a ka naj informatë kur përfundon puna 

e sheshit se nuk po diet kur po përfundon ky projekt, dhe du me diskutu për mbledhjen e kalume të kuvendit 

komunal, për buxhetin, sepse ne këtu në KPF kur diskutum e ngritëm si shqetësim çështjen e vonesës së listës 

për investime kapitale, e besoj që keni me pas konë dhe hapësirë me shiku dhe me dhanë vërejtje deri në kuvend. 

Këtë e ki thanë nënkryetar e neve na ka ardhe lista vetëm në kuvend e atyre projekteve, e cila listë u shpërnda e 

unë e kam një listë këtu që i gjanë mbi 26 projekte që edhe e shkelin ligjin. Për këtë po na duhet neve me e 

analizu edhe me i dhanë vërejtjet tona. Lista e investimeve kapitale na ka ardh aty për aty edhe vetëm u votu pa 

e analizu, edhe qeshtu po dështojmë në projekte, sepse ka projekte të vitit 2023, 2021 e që janë në parashikime 

në 2027, e për këtë po thamë që duhet me pas listën për investime kapitale me herët për me e analizu. 

     znj.Majlinda Shabani: Përshendetje! Edhe unë i kam dy çështje të para, është rregullimi i rrugës rreth lumit 

“Morava”, që është me kubza. Unë nuk e di a kanë përfundu të gjitha punimet aty edhe a ka mu bë diçka më 

qartë rrugë apo ka me mbetë qashtu, sepse janë tu pas shumë vështirësi dhe realisht ajo rrugë nuk është që ju ka 

lehtësu qytetarëve qarkullimin aty, përkundrazi ka pas shumë ankesa aty, edhe veturat janë tu prishë, përderisa 

po e kalojnë atë rrugë, kështu që  a parashihet edhe diçka tjetër me punu aty apo ka përfundu puna, dhe përpos 

kësaj deshta me e ndërlidhë me listën e investimeve kapitale, sepse neve në KPF paraprakisht na ka ardh një 

listë tjetër mandje në kuvend ka ardhe një list tjetër aty per aty, mirëpo gjatë diskutimeve që i kemi pas me 

kryetarin e kemi pa që kryetari e ka pas edhe nje listë tjetër që ne realisht nuk e dimë se cilën listë të investimeve 

kapitale e kemi votuar atë ditë, edhe nëse nuk gaboj mundemi me pa në procesverbal, ku ti kryesus ki thanë që 

qajo listë e investimeve kapitale që votohet këtu dhe që e kemi na, qajo listë shkoj kështu që nuk e di a u përfshi 

diçka që ka dashtë me e përfshi kryetarin që na nuk e dimë apo ka qenë ajo listë që u votu aty per aty, që ka ardh 

me vonesë. Nëse mundemi me pas këtë informacion. 

     Kryesuesi, z.Bekim Azizi: Qajo listë që votohet aty çka e kemi pas në KPF, e që janë shtuar edhe dy çështje, 

dy kode, qajo listë u shku, asnjë çështje jashtë kuvendit nuk guxon me u nënshkru, se është antiligjore. 

     z.Hasan Aliu, nënkryetar i komunës: Përshëndetje të nderur të pranishëm! Mbes me shqyrtu shqetësimit e  

Ramadanit. Sa i përket sheshit, më doket që është informata e prokurimeve, po e la ndoshta ai e dinë më saktë 

se kur do të përfundon ky projekt. Lista e projekteve që u tha se 26 projekte janë që e shkelin ligjin. Unë 

konsideroj që ndoshta ligjin nuk e shkelin, se qajo listë, qaj buxhet ka me ju nënshtru porocedurave në shikimin 

e ligjshmërisë, e nëse ata konstatojnë, ata e kthejnë që sa konform të ligjit. E kryetari e ka thanë atë ditë, përderisa 

një projekt nuk është pranu teknikish, nuk i janë dhanë paret, ai duhet me ekzistu si kod i atyre që ndoshta zgjatë 

me 4-5 vite. Patët pyetje edhe për rregullimin e kubzave, edhe këtë e la, përgjigjet Zyra e Prokurimit e kemi 

prezent. E lista e investimeve kapitale e pat të sakt kryesuesi që e tha, çdo sen që votohet në kuvend ajo është 

ligjore dhe obligative për implementim nga ana e komunës, pikërisht për këtë janë këshilltarët e kuvendit 

komunal që i ngrisin çështjet, që projektet të cilat i kemi votu, pse nuk janë qu, apo në rast se ka ndryshim, 

sërisht duhet me e bë përmes juve. 

     Kryesuesi, z.Bekim Azizi: Miratimi i buxhetit ende nuk është zyrtar, duhet me shku ne Kuvend të Kosovës 

e me dal në gazetën zyrtare e tani bëhet ligj. 

     znj.Majlinda Shabani: Qe nga mbledhja e KPF-së kemi pas paqartësi edhe në kuvend komunal kur e kemi 

bë diskutimin. Ky është problemi që neve si këshilltar nuk na vjen matriali me kohë që me pa na me e analizu e 

me ditë se çka po votojmë. Në listën e investimeve kapitale që e kemi pas nuk është që ka pas specifikim të 

projekteve, kështu që i bije që kanë qenë shtrimi me asfalt të përfshirë 12-13 lokalitete të njëjta, kështu që nuk 

ka pas diçka të specifikuar dhe kjo është ajo paqartësia që neve në fillim të seancës e kemi pas dhe në fund kur 

u votu. 

     z. Jakup Demiri: Nënkryetar, aspektin ligjor na e dimë, ki projekte të planifikuar së pari sheshin e ki të pa 

planifikuar e ki shumë projekte tjera. Problemi është se qat listën është e obliguar me e pru një javë përpara. 

     z.Hasan Aliu, nënkryetar i komunës: I ndajmë projektet nga grandi i përformances, e sheshi është projekt 

i grandit të përformances, është të cilat janë votu në kuvend, është obligativ dhe sun i ik kryetari asaj çështjes 

se bashku me Zyrën e Prokurimit të cilës i shtohet në janar, që me fillu tenderimin e projekteve. Pajtohem që 

këshilltari duhet me e pas listën e investimeve kapitale. 

     z.Jakup Demiri: Po mu nuk më ka ardh lista, është shkel ligji këtu, sheshi nuk ështe as i planifikuar as i 

projektuar. Në shesh sot hala bëhen ndryshime. 

     Kryesuesi, z.Bekim Azizi: Fatlum, lista kapitale ka ardhe ne KPF. Qat listë a jav ke dërgu?  

     Fatlum Demiri: Në KPF jeni marr vesh me u bë disa ndryshime. Pasi që janë bë ndryshimet at listë e kame 

dërgua në kuvend. 

     Kryesuesi, z.Bekim Azizi: Këtë lisë që e ka dërfu Fatlumi, tani edhe në kuvend kanë ardhe edhe dy kode të 

tjera që janë ndryshu, janë bë plus. 

     znj.Majlinda Shabani: Mu me ka ardh nga Fatlumi fotografia që u kanë lista e investimeve kapitale në 

dokument, ajo su kanë e bashkangjitur kur u publiku dokumenti. 

     znj. Melihate Ajeti, drejtoreshë e financave: Përshendetje për të gjithë! Po kyqem, se e di që u ardh me 

vonesë këtu në KPF, po e kemi diskutu të gjithë që ka me u ndryshu, ama nuk ka qenë e vitit të kaluar, po për 

kuvend kan ndryshu vetëm dy kode. 

     Kryesuesi, z.Bekim Azizi: Faleminderit për diskutim! Materialin e keni marrë me kohë. A ka dikush me 

shtu për rend të ditës. 

     z.Naim Pira, drejtor i bujqësisë: Përshendetje të nderur të pranishëm! Me mirëkuptimin e juaj unë kisha 

dashtë të hin në pikë të rendit të ditës Raporti për vlerësimin e dëmeve të shkaktuara në bujqësi. Kemi pas 

kërkesat nga fermerët, ku si drejtori komisioni ka dalë në teren, e ka bë raportin e ne duhet me e aprovu e me 

dërgu në Qeveri për kompenzim. Unë kërkoj me mirëkuptimin e juaj me shti në rend të ditës. 

     znj.Majlinda Shabani: Neve si komuna na lejohet me bë këtë raport, ama po me doket që jemi në vonesë 

në këtë proces. Më kujtohet që kur kanë ardh ata që kanë qenë si lloj komisioni vlerësues e kemi diskutu që 

përfshirja e fermerëve ka qenë numër shumë i vogël, më doket 36 fermer, kështu që tash është shumë mirë që 

është bë ky raport tani edhe që po dorëzohet në qeveri që me mujt me u bë ky lloj kompenzimi. 

     z.Naim Pira, drejtor i bujqësisë: Unë vitin e kaluar nuk kam qenë këtu, po e kam përcjellë punën e kuvendit. 

Janë kanë mbledhja e mujit tetor e ne veprojmë në bazë të kërkesav që i kemi nga fermerët. 

     znj.Majlinda Shabani: Ka shumë fermer që nuk janë të njoftuar, po ju ikin njoftimet e afatet për kërkesa e 

anës se komunës është bë. Ka këtë raport e me dorëzu në kuvend, po unë kur e kam ngritë këtë çështje në 

kuvend, përgjigja e juaj ka qenë që, këtë vit ministria nuk ka ba rikompenzimin. Tash nuk e di sakt, por e di që 

komuna është vonu në këtë aspekt dhe lajmi ka dal tek fermerët që, ministria këtë vit nuk ka me bë kompenzimin 

e dëmeve. 

     z.Naim Pira, drejtor i bujqësisë: Unë nuk pajtohem me këtë që e thave vitin e kaluar, periudhën e prillit e 

kemi pas dy takime me ministrinë dhe kompaninë e sigurimeve dhe i kemi ftu fermerët. Ka qenë ftesa publike 

ti shfrytëzojnë ato mekanizma që janë të caktuar me ligj, është web të komunës, facbook dhe njoftim pran zyrës 

së drejtorisë. E tek shpia nuk i shkojmë kërkujt me i thanë hajde bënë kërkesë. Këtë vit i kemi pas 33 kërkesa 

për me dal me bë vlerësimin e dëmit, një na ka ardh në shtator dhe ne jemi i obliguar në shtator me dal, dhe për 

këtë arsye nuk jemi vonu, jemi me kohë taman. 

     znj.Majlinda Shabani: Si Drejtori e Bujqësisë, a dilni në teren kohë pas kohe.  

     z.Naim Pira, drejtor i bujqësisë: Po normal që dalim në teren. 

     z.Jakup Demiri: Kjo puna për kompnezimin e damit për vjet, se në një periudhë nuk ke qenë drejtor këtu. 

Këtu kemi diskutu në KPF dhe e kemi shty edhe për 1 muaj a 2, për me i trajtu. Krejt këtu e kemi shty atë punën 

e listës, se ka pas pak fermer që kanë apliku në Komunën e Vitisë, e tash sa jemi vonu, se unë nuk jam marrë 

me këtë. Qëta po du me qitë në dritë që, na kemi vlerësu këtë në KPF. Se me lanë për ndonjë muaj tjetër, se ka 

pak që kan apliku. 

     z.Naim Pira, drejtor i bujqësisë: E kam vetëm dhe një kërkesë, meqenëse Majlinda është atje në parlament, 

ndoshta kishte qenë mirë me bë përpjekje edhe avokim atje me i pagu atyne 33 a sa kanë qenë nuk e di. Me ja 

u pagu dëmet dhe këtyre. Kishte me qenë mirë dhe kishte me qenë suksesi më i madhë dhe tash sa aplikojnë, 

për besë nuk e di, se ndoshta mundet me qenë dhe 200 me apliku, ne si komision që kemi edhe në kaudër të 

Drejtorisë së Bujqësisë dhe komision që ka formu me udhëzim administrativ zyra e kryetarit, që jemi të 

obligueshëm me dalë në teren, dhe binduni që janë dalë komisioni, i kemi shënimet, fotografitë, kanë punu 

jashtëzakonisht në mënyrë profesionale. Ju kisha lutë me shti si pikë të rendit të ditës nëse i kompenzojnë ju 

rritet nera, nëse nuk i kompenzojmë nuk kemi çka bajmë. 

     znj.Majlinda Shabani: Unë veç e kam një apel që, për herat e tjera Drejtoria për Bujqësi që është, njerëzit 

që punojnë aty, me dalë në teren kur të bëhet një fatkeqësi natyrore, nuk duhet me pritë me ardh fermeri me të 

tregu ty që ju ka dëmtu ajo tokë bujqësore që e ke pas, por duhet me qenë në gjendje gatishmërie qata njerëz që 

janë tu punu me dalë ndonjëhere prej zyrës me shku me i vizitu vendet. 

     Kryesuesi, z.Bekim Azizi: Majlinda, në diskutim je tu e hupë pak kuptimin, se je tu e bë debatin si në kafe. 

Çka të kish me diskutu i merrë përgjegjet, kjo nuk është asgjë që mundemi me bë ne, dhe në vitin e kaluar nuk 

ka marrë asnjë dhe vitin e kalum e kemi dërgu në kuvend e kemi sjellë 21 fermer kanë qenë që kanë bë kërkesë 

dhe vjet kanë qenë dëme jashtëzakonisht të mëdha. Kjo punë shkon me procedurë, me kërkesë. Kush ka bërë 

kërkesë e kemi vlerësu, mirëpo nuk janë kompenzu vjet askund në Kosovë. Ne si kuvend e kemi për detyrë me 

miratu këtë raport. Ky raport shkon në qeveri nëse i kompenzojnë krejt ia kompenzojnë edhe Vitisë. A jeni që 

kjo pikë të hynë në rend të ditës. Pra, me të gjitha votat pro hynë në rend të ditës. Tani prezanojmë rendin e 

ditës. 

R e n d  d i t e 

1. Shqyrtimi dhe miratimi i procesverbalit nga mbledhja e nëntë e Komitetit për Politikë dhe Financa. 

2.  Pasqyrat financiare të buxhetit komunal për periudhën janar-shtator 2024. 

3.  Propozim për shqyrtimin dhe miratimin e propozim vendimit për shpalljen në interes të 

përgjithshëm publik. 

4.  Propozim për shqyrtimin dhe miratimin e Draft Kodit të etikës për zyrtarët e Komunës së Vitisë. 

5.  Informatë mbi ndarjen e subvencioneve në DKRS gjatë vitit 2024. 

6.  Informatë e prokurimeve dhe kontratave të nënshkruara për nëntëmujorin 2024. 

7.  Informatë nga DKA-ja mbi fillimin e vitit të ri shkollor. 

     Kryesuesi, z.Bekim Azizi: Hapi debat për rendin e ditës. Pasi që nuk ka për debat vazhdojmë me këtë 

rend të ditë. E qes në votim miratimin e rendit të ditës. Nga të gjithë u miratu rendi i ditës. 

 

     Pika e parë e rendit të ditës: 

1. Shqyrtimi dhe miratimi i procesverbalit nga mbledhja e nëntë e Komitetit për Politikë dhe 

Financa 

     z.Jakup Demiri: Në përgjithësi për shkak të jo lektorimit të procesverbalit i humb kuptimi në shumë 

diskutime. Unë i kam Dhanë Fatlumit disa vërejtje. Kisha kërku edhe me ardhë edhe njëhere. 

    Kryesuesi, z.Bekim Azizi: Hapi debat për këtë pikë të rendit të ditës: a jeni që të miratohet procesverbali 

me këto vrejtje? Pra, me të gjitha votat pro, pa asnjë votë kundër, asnjë abstenim miratohet. 

 

     Pika e dytë e rendit të ditës: 

2. Pasqyrat Financiare të buxhetit komunal për periudhën Janar-Shtator 2024 

     znj.Milihate Ajeti, drejtoresha: Buxheti i aprovuar për vitin 2024 është 17 milion e 543 mijë e 24 euro 

buxheti i aprovuar për këtë nëntëmujor janë shpenzuar 15 milion e 415 mijë e 406 euro apo 87.87%, ndërsa 

buxheti i alukuar është shpenzuar 96.26%. Kjo shkallë e ekzekutimit ka ardh, sepse në këtë 9-mujor janë bërë 

pagesat nga thesari i vendimeve gjyqësore dhe kontratave kolektive në vlerë prej 3 milion e 278 mijë e 667 

euro, në paga dhe shtesa janë ekzekutuar 2 milion e 839 mijë e 927 euro, shërbime, mallra 94 mijë 115, 

subvencione 3212 dhe investime kapitale 341 mijë e 441 euro. Vendime gjyqësore në këtë 9-mujor janë 

ekzekutu 3 milion e 278 mijë e 667 euro, ndërsa për 9-mujorin e vitit 2023 ka qenë 355 mijë e 244 euro, që do 

të thotë që për 2 milion e 922 mijë e 423 euro është më i lartë në krahasim me vitin e kaluar. Të hyrat vetanake 

të planifikuara për vitin 2024 janë 1 milion e 29 mijë e 502 euro, të hyrat vetanake të realizuara janë 816 mijë 

e 299 euro. Shkalla e realizmit bazuar në planifikimin vjetor është 79.29%, ndërsa bazuar në planifkimin e 9-

mujoirit shkalla e realizmit është 105.74%, investimet kapitale në këtë 9-mujor, vlera e pagesës është 2 milion 

e 807 mijë e 803 euro që me këtë vlerë nuk janë përfshirë pagesat e kontratave kolektive krahasuar me buxhetin 

e aprovuar për investimet e realizuara, shkalla e realizmit është 710.8 krahasur me buxhetin e alokuar 75.74, 

investimet e 9-mujorshit të vitit 2024 janë më të larta në krahasim me 9-mujoirin e vitit 2023 për 1 milon e 33 

mijë e 278 euro apo 58.22% . Buxheti i shpenzuar për mujorshin e vitit 2024 është 15 milion e 415 mijë e 406 

euro, ndërsa në 9-mujorshin e vitit të kaluar ka qenë 11 milion e 16 mijë e 594, që do të thotë që në 9-mujorshin 

e vitit 2024 shpenzimet janë më të larta për 439 mijë e 318 euro apo 39.92%. Këtu janë përshfirë dhe pagesat 

e vendimeve gjyqësore, d.m.th për kontratat kolektive, ndërsa kodet ekonomike janë shpenzu paga shtesa 

104%, mallra shërbime 90%, komunali 87%, subvencione 71% dhe kapitale 84.96%. Në pika të shkurtra i 

ceka. Për çdo pyetje shtesë, materialin e keni marrë me kohë. 

     Kryesuesi, z.Bekim Azizi: Te faqja e pare, te ekzekutimi i buxhetit, të gjitha njësitë buxhetore. Kjo është 

ajo pjesa kryesore që i lidhë krejt. Problemi që na u ka lidhë neve te çështja e pagave, po shihet që buxheti i 

pa shpenzum është vetem 350 mijë euro. Ne e dimë që pagat janë diku 800 mijë euro për 1 muaj po edhe për 

3 muaj i kemi rreth 2 milion e gjysmë, që na duhet pagat për 3 muaj. Këtu janë vetëm 350 mijë euro. Tash ne 

e dimë që kanë qenë problemet dhe munden me na u përserit. A është ndonjë ujdi, ndoshta na pritë gjendja e 

njëjtë dhe në sektor tjerë. 

     z.Hasan Aliu, nënkryetari i komunës: Këtë vit i kam propozu kryetarit që teknikisht dhe profesionalisht 

me i përgatit caktimin e grupit në krye me drejtoreshën, Beratin dhe Islamin, që ju kemi drejtu me 2 shkresa. 

Ju kemi tregu gjithë sektorëve pagat, MEF-it, që gjendja fianciare është kjo e jona, edhepse ata e shohin çdo 

ditë. Kanë kërku këta dhe një takim që ende nuk i kanë ftu, që vërtet në kohë të informohemi lidhur me çështjet 

dhe hapat që duhet ti ndërmarrin. Unë konsideroj që forma konsideron zgjidhje të nivelit qendror jo vetëm për 

Viti. Është fjala për kontraten kolektive. Në momentin që bëhet zgjidhja e kontrates kolekive asnjë nuk kanë 

problem për shkak se buxheti është i parapamë dhe hecin çështjet si duhet. Pa u zgjidh problemi i kontrates 

kolektive nuk ka zgjidhje të problemit, dhe në vitin e kaluar na kanë rimbursu diku mbi 1 milion. Këtë vit ende  

nuk është bërë ajo çështje. Kjo çështje nuk po më pelqen, se ne jemi tu i knaq avokatët dhe përmbaruesit. A 

do ta shtinë me ja njoft në aspekt professional, por pa i pagu përmbaruesit për avokat apo do ta nderpresim 

dhe ti thomë stop kësaj pune dhe t’i lirojmë komunat në funskionalitetin e tyre. Neve na vazhdojnë telashet. 

Kështu kanë pas një takim kryetarët e komunave me kryeministrin, i kanë shpreh shqetësimet, por ky problem 

është I nivelit qendror. 

     Kryesuesi, z.Bekim Azizi: Krejt buxheti i pashpenzum i të gjitha njësive janë 2 milion e 127 mijë, d.m.th 

të gjitha jan këto. Tash krejt këto mi qitë në paga prap sun bëjmë zgjidhje. 

     z.Jakup Demiri: Ky problemi i kontrates kolektive është problem në nivel qendror, po në këtë telashe 

mbetet veç Vitia, dhe në fund u munut me kamuflu këtë punë në konferencë për shtyp që tjetër kush i mbajke 

takimet me sindikata, me drejtorë të shkollave i mbajke, dhe tjetër i bajke, dhe kjo është shumë e pandershme. 

Më së pari kontraten kolektive nuk e kemi nënshkru, se kemi bë ne hiç, ajo ka qenë kohë fushate për vota, e 

ka bë PDK-ja, ndërsa LDK-ja e ka votu në fund, dhe tash me qatë fajin e vetë qohet kryetari i komunës ja 

vonon 10 ditë rrogat arsimtarëve dhe mësuesve në Komunën e Vitisë. Para 1 viti i kanë tregu çka me ba, si me 

vepru, asnjë hapë nuk e ka marrë, dhe kjo puna me dezinformu dhe me shpifë prej kryetrit tone, është tepër e 

ultë. Kryetari i Komunës së Vitisë është i dënum për shpifje. Për këtë edhe më heret kam folë për shpifjet që I 

bajke, dhe në fund që edhe gjykata e denon për shpifje. Krejt komunat kishin vepru sipas qasaj marrëveshje, 

udhëzimeve, ky jo. Mandej jam taku me vetë ministrin, më tha që kam folë me kryetarin të hanën në mëngjes 

më nuk ka pas qasje. Nënkryetar, më së pari është dashtë me kërku falje, se më së pari ti në konferencë nuk 

është dashtë me dale, po ai me dale, se ai e ka bë krejt këtë telash. Dhe të gjithë e dimë që ai e udhëheq 

Komunën e Vitisë. Ne i kemi punët keq, sikur në listen e investimeve kapitale sikurse KAB-i që e vetmja 

Komuna e Vitisë nuk ka dorëzu hiç. 

     z.Hasan Aliu, nënkryetari I komunës: A dal në kofenrencë për shtyp apo jo, mua nuk më ka leju ligji me 

pas një këshilltar, me pasë ndonjë e kisha pyet dhe nuk kam gabu. Nuk është e vërtet se e ka thirrë ministry, e 

ka thirrë Xhevati, dhe i ka thanë veç 2 orë i ke afat dhe nuk ka dhanë sqarime cila është forma. Dhe ti për 2 

orë nuk mundesh me bë. Po donë me fajsu një kryetar të komunës se çka ka zëvendësministri i bujqësisë me 

sjellë problem. Zëvendësministri duhet me shku me thanë se, tu kanë dëmtu fermerët. Nuk përzihet bujqësia 

me arsim. Në rast se ata kanë qenë parimor, nuk bisedohet pa e thirrë kryetarin e komunës dhe drejtoreshën e 

arsimit. Kështu zgjidhet problem. Ata kanë qenë të parët që e kanë nisë këtë çështje ende pa dalë pagat. Paradite 

kanë dalë me deklaratë që pagat nuk dalin. 

     z.Ramadan Deliu: Më së pari rrogat kur i ka qitë në krejt Kosovën i ka qitë jashtëligjshëm, se nuk ka pas 

drejtor. 

     znj.Majlinda Shabani: Unë i pata disa pyetje për nënkryetarin, sepse me datën 16 gusht 2023 i ka ardh 

shkresë prej ministrisë për me bë korigjimin. Këto shkresat të vazhdushme që kanë ardh, që i kam pas të 

fotografume dhe që i kemi pa. D.m.th me datën 16 gusht 2023, Ministria e Financave i ka dërgu shkresë 

komunës për me bë qet korigjim. Nuk u përgjigj komuna. Me 27 gusht ministria prap ka kërku nga kryetari i 

komunës me bë korigjimin. 

     z.Jakup Demiri: Tek investimet kapitale 84.96, a ki informatë ti përafërsisht që me ditë se në 23 dhjetor 

sa përqind duhet mi bë pagesat. Tek kodi 11131, kontributi pensional i punëtorit dhe kontributi pensional i 

punëdhënësit. Shpenzimet e anëtarësimit 8500, kodi 13501. Këto mobilet, pajisjet tjera, furnizimet mjekësore 

115 mije. Po qeto pajisjet tjetra që nuk janë të specifikuar. Banë një listë që së paku në kuvend me naj dhanë 

në mëngjes. Mirëmbajtja e rrugëve lokale 258 mijë e 205 euro. Mirëmbajtja e mobileve dhe pajisjeve 24 mijë, 

mirëmbajtja rutinore. Çka është dallimi këtu me mirëmbajten e rrugëve. Hartimi i projekteve. A din cilat 

projekte i ka hartu, se janë 215 mijë euro edhe unë e kam këtu një informatë për kompaninë projektuese 

“Florent Emini” B.I. vitin e kaluar. A i ka marr përmes përmbaruesit 145 mijë euro apo i ka marr në mënyrë 

të rregullt dhe cilat projekte i ka hartu. Kemi edhe një kompani nga Lipjani që i ka marr 42 mijë euro, plus 8% 

kamatë për mos ekzekutimin me kohë. Edhe kjo është vitin e kaluar. 

     znj.Milihate Ajeti, drejtoreshë: Unë kam pyet për këtë Florentin. Më kanë thanë që nuk ka marrë. Kështu 

që edhe një here pyes. 

     z.Jakup Demiri: A ka Komuna e Vitisë kontratë me një kompani sllovene në vlerë prej 3.1 milion. Kjo 

kontratë në vitin 2025 përfundon. Unë jam kanë në takim me ministrin, i cili me ka thanë që mu ka anku një 

kompani sllovene për mos kryerjen e Komunës së Vitisë për 1 milion euro. A jeni në njohuri se nëse kjo 3.1 

milion euro kjo na falimenton, unë po flas publikisht. 

     znj.Milihate Ajeti, drejtoreshë: Për këtë kompani ne i kemi vetëm edhe 60 mijë euro që kemi me ja pagu. 

Kemi bë një marrëveshje me të, kemi thanë që nëse na bëhet problem i pagave duhet me na pritë me bë me 

rata, dhe kanë qenë dakord, pagesat tjera jan bë krejt. 

     znj.Majlinda Shabani: Ka edhe diferenca në shuma kur jemi te kodet e njëjta buxhetore. Nëse i marrim 

të gjitha njësitë buxhetore dhe nëse hymë me i pa nëpër drejtori, p.sh.: ka diferencë. Tash nuk e di a ka qenë 

gabim teknik, kisha kërku sqarime për këto. Te kodi buxhetor 13430, shërbime të ndryshme shëndetësore kur 

e kqyrë të të gjitha shërbimet buxhetore dhe te Drejtoria për Shëndetësi i ke diku diferencë 600 mijë euro. Pse 

është kjo diferencë dhe çka është e përfshime. Këtu a janë të përfshime edhe pagat që i kemi. Te kodi 13440 

shërbime këshilldhënëse dhe profesionale. Çfarë këshilla jepen dhe ku jepen. Pajisje tjera, kodi 13509. Blerja 

e librave dhe veprave artistike, kodi 13510, kisha dashtë me ditë se çfarë libra janë blerë dhe ku kanë shku ato 

libra. Kodi 13511 janë pajisje sportive. Çfarë pajisje dhe cilat shkolla janë furnizu? 14022, mirëmbajtja e 

ndërtesava administrative dhe afariste. Çfarë mirëmbajtje janë bërë këtu, sepse e kam parë edhe kur është bë 

krahasimi prej vitit paraprak ka rritje diku 104 mijë euro. Mirëmbajtja e rrugëve locale. Cilat rrugë lokale janë 

tu u mirëmbajtë? Këto, kompenzimi i përfaqësimit brenda vendit 14310. Çfarë përfaqësimi është? Dhe pajisjet 

tjera 13509. 

     z.Bekim Azizi, kryesuesi: Nëse ke ndonjë përgjigje direct, nëse jo atëhere mund të përgaditesh me 

përgjigje për kuvend. Nëse ka mudësi te kjo pjesa e pagave që janë marrë nga kontrata kolektive. Sa janë që 

kanë marrë paga mësimdhënësit? Sa janë kamatë? Sa janë përmbarues? Sa janë avokat? Vetëm për infromatë 

na intereson me ditë, sepse nëse janë 5 milion, atëhere 2.5 milion janë që i kanë marrë avokatët dhe 

përmbaruesit. 

     z.Hasan Aliu, nënkryetar i komunës: Deri para kuvendit të kalum që e patëm në shtator, ne kemi qenë 

me 5 milion e 590 mijë. Jemi dëmtu si komunë nga kontrata kolektive në këtë shumë. Unë ka me kërku. Nëse 

është mundësia me ditë sa na kanë marrë përmbaruesit dhe avokatët, sepse nuk e di a e kanë.  

     z.Bekim Azizi, kryesuesi: Faleminderit për debatin! A jeni që kjo pikë të shkoj në kuvend? Pra, me të 

gjitha votat pro, pa asnjë votë kundër, asnjë abstenim dhe kjo pikë shkon në kuvend. 

     Si pikë e tretë e rendit të ditës: 

3. Propozim për shqyrtimin dhe miratimin e propozim vendimit për shpalljen në interes të 

përgjithshëm publik 

     znj.Majlinda Ostergllava, drejtoreshë: Përshendetje për të gjithë! Kësaj here kemi kërkesë nga pronari i 

cili ka kërku këmbimin e pronës komunale me atë private. Vendi është te Gorenja, është vetëm këmbim që sa 

japim dhe marrim, jemi brenda ligjit. Këtë e shpallim vetem zonë me interes. Në seancën e ardhshme vijmë 

për kembim. 

     z.Bekim Azizi, kryesues: Faleminderit! Pasi që nuk ka për debat: a jeni që kjo pikë të shkoj në kuvend? 

Pra, me të gjitha votat pro, pa asnjë votë kundër, asnjë abstenim, dhe kjo pikë shkon në kuvend. 

     Si pikë e katërt e rendit të ditës: 

     4. Propozim për shqyrtimin dhe miratimin e Draft kodit të etikës për zyrtarët e Komunës së Vitisë 

     znj.Ibadete Hyseni, zyrtare për barazi gjinore: Përshendetje për të gjithë të pransihmit! Kodi i etikes për 

zyrtarë të Komunës së Vitisë është një dokument i rëndësishëm, që përcakton standardet e sjelljes dhe 

përgjegjësisë etike për ata që ushtrojnë funksione publike në administratën komunale të Vitisë. Qëllimi i kodit 

është të promovoj transparencën dhe përgjegjshmërinë në administratën komunale, të forcoj besimin e 

qytetarëve në institucione komunale si dhe të rregulloj sjelljet etike të zyrtarëve komunal në përputhje me 

vlerat dhe parimet e shtetit ligjor. Nuk po zgjatem më teper, pasi materialin e keni marrë me kohë. Për çdo 

pyetje shtesë jam në dispozicionin tuaj. Mua më ka angazhu kryetari. Ky kod është modalitet i Ministrisë së  

Administratës Publike që ka ardhë para 2 viteve si model. Të gjitha komunat e kanë të afirmum kodin e etikës, 

mirëpo tash pavarësisht që kemi qenë në konsultim me Zyrën e Personelit, hartimin e këtij kodi, se nuk na 

është dashtë shumë ndryshime me bë, Zyra e Personelit po e kundërshton tani kodin, thotë me terhek shkaku 

që plotësim ndryshimit të ligjeve, Ligji për Zyrtar Publik që e obligon qeverinë qendrore me bë një rregullore 

të etikes.  

     z.Hasan Aliu, nënkryetari i komunës: A jemi në përputhje me udhëzimet administrative dhe ligjet 

aplikative të Republikes së Kosovës. 

     znj.Ibadete Hyseni, zyrtare për barazi gjinore: Te gjitha komunat e kanë të njëjtë. 

     z.Bekim Azizi, kryesuesi: E qojmë për kuvend. Konsultonu ju mirë deri në kuvend, nëse nuk përputhet 

me ligjet e terhekim në kuvend, nëse është në bazë të ligjit vazhdojmë me procedurat. 

     z.Arian Alidema, zyrtar i personalit: Konsultimi që kemi pas me Ibadetin atje në sallë të kuvendit, ne 

kemi kundërshtu, personalisht, për arsye se Ligji për Zyrtarë Publik nuk e autorizon, nuk është kompetencë 

me bë një kodë. Ky draftë ka rrjedh nga viti 2020. Aktualisht çka kam mujtë me vertetu, vetëm Komuna e 

Gjilanit e ka miratu në vitin 2020, ndërsa në 23.11.2022 qeveria e ka nxjerrë një vendim, për shkak se në këtë 

periudhë kanë ekzistu disa udhëzime dhe rregullore që nuk kanë pas bazë ligjore të funksionimit. Njëra prej 

tyre është rregullorja 04/2015 për kodin e mirësjelljes në shërbimin civil. Si rezultat i kësaj rregullore ka 

rrjedhë ky modalitet prej një organizate në bashkëpunim me komuna, për me draftu këtë kodë të etikes. Ddhe 

kjo çështje ka mbet, nuk e ka miratu prej 2022 askush, për arsye se 2020 ka hy një ligj në fuqi 116. Vitin e 

kalum ka hy ligji në fuqi 197 për zyrtarë public. Ky ligj vetëm me një nen e përcakton, është shkelje e lehtë, 

shkelje e detyrave të punës. Njëra prej tyre është edhe shkelja e kodit të etikës. Këtë kod qeveria deri më tani 

nuk e ka nxjerrë. Në këtë kod janë të autorizum qeveria dhe Ministria e Punëve të Brendshme. Tjetër, kush 

nuk nxjerrë. Disa i ka nxjerrë qeveria, por kodin e etikës nuk e ka nxjerrë ende qeveria. Nëse hymë në detaje 

me kqyrë, këtu ka zbrazti ligjore. Unë po kërkoj vetëm me terhek, se njëhere e kemi terhek prapë, tani prapë 

mos të na përseritet. 

     z.Hasan Aliu, nënkryetari i komunës: Është diçka shumë konfuzionale kur thua ti e konsideron shkelje 

të lehtë shkeljen e kodit të etikes. Në rast se nuk ke ti kodë të etikës, çka je tu shkelë. Njëhere e miratojmë e 

qojmë në ministri për konfirmim të ligjshmërisë e ata e konstatojnë a banë apo nuk banë. 

     z.Bekim Azizi, kryesuesi: Une kisha thanë le ta qojmë në kuvend e le të konsultohen këta deri në mbajtjen 

e kuvendit. E nëse duhet me terjek e terjekin në Kuvend. A jeni që të shkon në kuvend kjo pike? Nga të gjithë 

u miratu edhe kjo pikë e rendit të ditës. 

     Si pikë të pestë të rendit të dites kemi: 

     5. Informatë mbi ndarjen e subvencioneve në DKRS gjatë vitit 2024 

     z.Valmir Sahiti, drejtor: Përshendetje të nderuar të pranishëm! Më lejoni që para juve ta prezentoj 

informatën mbi ndarjen e subvencioneve në DKRS gjatë vitit 2024, Komuna e Vitisë, respektivisht DKRS-ja 

ka hapur thirrjen publike për OJQ-të në fushën e kulturës, rinisë dhe sportit. Konformë Rregullores 04/2017 

kemi përzgjedh komisionin vlerësues në përbërje të cilave kanë marrë pjesë. Materialin e keni marrë me kohë. 

Për pyetjet shtesë jam në dispozicionin e juaj. 

     z.Bekim Azizi, kryesuesi: Hapi debat për këtë pikë të rendit të ditës. 

     z.Jakup Demiri: Komisioni në çfarë përbërje ka qenë? A ka nga kuvendi pjesë të komisionit? 

     z.Valmirt Sahiti drejtor: Jo nga kuvendi nuk kemi asnjë anëtarë, sepse rregullorja 04/2017 e përcakton 

përbërjen e komisionit. Një anëtar nga Drejtoria për Kulturë, Rini e Sport, një anëtare nga Zyra e Financave, 

një zyrtar ligjor, një anëtar nga shoqëria civile dhe një anëtare nga OJQ-të. 

     z.Jakup Demiri: Emrat e anëtarëve: a mund ta dimë kush kanë qenë. 

     z.Valmirt Sahiti, drejtor: Kryetare e komisionit ka qenë Sadie Dauti, Avdirrahman Haliti anëtar, Besa 

Mustafa anëtare, Ismet Sejdiu anëtar, Femih Rexhepi anëtar dhe Sadije Lutfiu anëtare rezervë. 

     z.Jakup Demiri: Mendoj që mirë kishte me qenë një anëtare në këto komisione nga opozita. 

     z.Bekim Azizi, kryesuesi: Pasi që nuk ka për diskutim, a jeni që edhe kjo pikë e rendit të ditës të shkon 

për në kuvend. Nga të gjithë të pranishmit u votua edhe kjo pikë e rendit të ditës. 

     Si pikë të gjatë të rendit të ditës kemi: 

6. Informatë e prokurimeve dhe kontratave të nënshkruara për nëntëmujorin 2024 

     z.Fadil Abazi, udhëheqës i Zyrës së Prokurimit: Përshendetje për të gjithë! Informatën e kam përgaditë 

me kohë. Materialin e keni marrë me kohë. Për pyetjet shtesë jam në dispoziconin e juaj. 

     z.Bekim Azizi, kryesuesi: Fadile, para se ma ja kalu fjalën të tjerëve. Kam një pyetje tek kontratat, se ne 

po dëgjojmë se një pjesë e projekteve vetëm nuk kanë pranu pranim teknik. Projektet e mëhershme a shkojnë 

përmes zyrës suaj, a mujmë na naj here me pas naj informatë? Cilat projekte kanë pranim teknik e cilat nuk 

kanë pranim teknik. Me e bë një informatë.  
     z.Fadil Abazi, udhëheqës i Zyrës së Prokurimit: Për cilën periudhë kohore e kërkoni këtë informatë, që 

të muj me e përgatit? 

     z.Bekim Azizi, kryesues: Po mundet mu ditë për projektet e dy- tri vitet e fundit të cilët nuk kanë pranim 

teknik, të cilëve ju ka kaluar koha, edhe pse po ndodhin këto. 

     z.Jakup Demiri: Projektet pa pranim teknik deri sa perqin po e marrin vlerën e kontratës? P.sh.: kanalizimi 

i Smirës: edhe sa ka kushtu krej komplet? 

     z.Fadil Abazi, udhëheqës i Zyrës së Prokurimit: Varet prej rasti në rast. Nuk ka pranim teknik, nuk 

realizohet pagesa. Tek kanalizimi i Smirës i ka 40 e diçka mijë euro, ndërsa ka kushtu 480 mijë euro. 

     z.Jakup Demiri: D.m.th 90% ju ka pagu, edhe pse nuk ka pranim teknik. E norma që ma nuk vjen ai, sepse 

e ka marr pagesën. 

     z.Fadil Abazi, udhëheqës i Zyrës së Prokurimit: Ka pas vërejtje edhe prej menaxherit të kontratës. Krejt 

informatat i kemi në raport. 

     z.Jakup Demiri: Nuk po e kuptoj këtë, një aktivitet me procedurë, me vlerë minimale prej 1000 euro. Kjo 

e dyta, aktivitete me një procedurë dhe punë shtesë 10%, nuk po e kuptoj. 

     z.Fadil Abazi, udhëheqës i Zyrës së Prokurimit: Aktivitet me mini procedurë është procedurat ku OQP-

ja e bënë përzgjedhjen prej 3 deri sa do e në këtë rast është kjo për kompjutera, edhe e ka kualifiku me do, këtë 

16 e miniprocedurë quhet kur tash na himë në kontratë të OQP-së.  

     z.Jakup Demiri: Tri aktivitete me procedurë të negociuar, se kryetari në takim kur ishim tek Jeta Xharra 

tha se, unë nuk e kam asnjë procedurë të negociuar. Po tash po na dalin shtesë. 

     z.Fadil Abazi, udhëheqës i Zyrës së Prokurimit: Këto janë punë shtesë, ndoshta kur ka thanë kryetari 

edhe nuk i ka pas, është kjo puna e hartave zonale. Ligji e kërkon kështu, i ka dy faza, e faza e dytë shkon e 

negociuar. E kemi edhe një tjetër punë shtesë ku kemi me 10% tek aneksi i shkollës “Ahmet Hajdari”. Edhe 

tjetra është më doket 2000 euro. 

     z.Jakup Demiri: Deri kur e ka dinamikën e punimeve sheshi, kur e ka me përfundu. 

     z.Fadil Abazi, udhëheqës i Zyrës së Prokurimit: Kontrata është dyvjeçare. Tash dinamikën edhe planin 

e ka menagjeri. Unë nuk kam drejt me ja kërku, po me ja lyp naj bjen. Po e di që projektet e grandit të 

përformances janë 24 muaj. 

     z.Bekim Azizi, kryesues: A ka tjera pyetje për këtë pikë të rendit të ditës? Pasi që nuk ka, kjo pikë nuk 

shkon në kuvend. 

 

     Si pikë të shtatë të rendit të ditës kemi: 

     7. Informatë nga DKA-ja, mbi fillimin e vitit të ri shkollor 

 

     znj.Arta Ajeti, drejtoreshë: Përshendetje të nderuar të pranishëm! Materialin për informatën për fillimin 

e viti të ri shkollor 2024 - 2025 e keni marr me kohë. Nuk po ju marrë kohë me lexu, nëse keni pyetje, jam në 

dispozicionin e juaj. 

     z.Bekim Azizi, kryesues: Hapi debat për këtë pikë të rendit të ditës. 

     z.Jakup Demiri: Drejtoreshë, në shkollat e komunës sonë është problem uji i pijshëm, e se paku është mirë 

me e qit një njoftim që mos mu pi uji në shkollë. 

znj.Arta Ajeti, drejtoreshë: Aty ku kemi kyqje me ujësjellës në të gjitha shkollat, kuptohet kur të ka reshje 

atmosferike, kur të nalet uji, e në shkollat tjera kemi puse. E sa është i pijshëm ujësjellësi, e nëse eshte i pijshëm 

tek ne është edhe në shkolla. 

     z.Jakup Demiri: Tek tualetet çfarë papastertije është. Është mirë me diskutu edhe me punëtorët teknik, me 

e mbajt pastertin aty. 

     znj.Arta Ajeti, drejtoreshë: Do të interesohem për këtë.  

     z.Bekim Azizi kryesues: Sa nxanësa janë me aftësi të kufizuar. Nëse nuk e ki informatën, tani naj sjellë. 

Pasi që nuk ka të tjerë për diskutim: a jeni që kjo pikë të shkon në kuvend? Nga të gjithë u miratu. 

  

     Si pikë të tetë të rendit të ditës kemi: 

     8. Raporti për vlerësimin e dëmeve të shkaktuara në bujqësi  

     Drejtori e bëri elaborimin në fillim. A jeni që edhe kjo pikë e rendit të ditës të shkon për në kuvend? Nga 

të gjithë të pranishmit u miratu edhe kjo pikë e rendit të ditës. Me kaq e mbyllim këtë mbledhje. 

     Mbledhja përfundoi në ora 12:00. 

 

 

Procesmbajtësi:                                                                                                   Kryesuesi i Kuvendit Komunal: 

Fatlum Demiri                                                                                                                   Bekim Azizi 

_____________             _______________ 

 
 


